ՏԵՂԵԿԱՆՔ -ԱՄՓՈՓԱԹԵՐԹ
<<Հայաստանի Հանրապետության կառավարության 2002 թվականի նոյեմբերի 14-ի  թիվ 1822-Ն որոշման մեջ փոփոխություններ կատարելու մասին>>  Հայաստանի Հանրապետության կառավարության որոշման նախագծի վերաբերյալ
	N
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	ՀՀ քաղաքացիական ծառայության խորհուրդ

18.04.2011թ. թիվ 3/1-613
	Առաջարկություններ չկան:
	
	

	2
	ՀՀ առողջապահության նախարարություն
22.04.2011թ.

թիվ ՀՔ/02.3/3256-11

	նախագծի 1 կետի 1) բ ենթակետով առաջարկվող փոփոխությունը գտնում ենք ոչ նպատակահարմար, քանի որ ՀՀ առողջապահության նախարարությունը, շեշտադրելով մանկական հաշմանդամության հետ կապված խնդիրների առանձնահատկությունը, խիստ կարևորում է մասնագիտացված մանկական փորձաքննության հանձնաժողովի դերը, որի միջոցով ապահովվում է մինչև 18 տարեկան երեխաների փորձաքննության և հետագայում վերականգնողական ծրագրերի առաջարկների իրականացումը մանկաբույժի և մանկական նեղ մասնագետների միջոցով: 
	Բժշկասոցիալական մանկական փորձաքննական մասնագիտացված հանձնաժողովի (այսուհետ` Մանկական ԲՍՓՀ) սպասարկման տարածքն ընդգրկում է Երևան քաղաքը և քաղաքամերձ մարզերը: 

Մանկական ԲՍՓՀ-ի կազմը, մասնագետների ընդգրկվածության տեսակետից, ամբողջական չէ.  աշխատում են երկու մանկաբույժ և  մեկ վիրաբույժ, չկա նյարդաբան  ու թերապևտ, իսկ տարածքային  հանձնաժողովներում բժշկասոցիալական փորձաքննությունը` այդ թվում երեխաների, իրականացվում է համալրված կազմով: 
Նախագծով նախատեսվում է լուծարել Մանկական ԲՍՓՀ-ն և ստեղծել Երևանի քաղաքի թվով 7-րդ ԲՍՓՀ-ն: Այս դեպքում Երևան քաղաքի և Արարատի, Արմավիրի Կոտայքի և Արագածոտնի մարզերում մասնագիտացված մանկական փորձաքննություննը կիրականացվի համապատասխան տարածքային ԲՍՓՀ-ում` համալրված  փորձագետների կազմով` այդ թվում մանկաբույժի:

     Նշված տարածքային ԲՍՓՀ-ներում երեխաների փորձաքննությունը կկատարվի Երևան քաղաքի և նշված մարզերի ԲՍՓՀ-ների մանկաբույժների մասնակցությամբ`   համաձայն սահմանված գրաֆիկի: 
	

	3
	ՀՀ ֆինանսների նախարարություն

26.04.2011թ.

թիվ 1/4.1-2/77927-11 գրություն
	Առաջարկություններ չկան:
	
	

	4
	ՀՀ արդարադատության նախարարություն

27.05.2011թ.

թիվ 01/3161-11 գրություն
	Որոշման նախագծի 1-ին կետի 1-ին ենթակետի պարբերությունների համարակալումն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի 6-րդ մասի պահանջներին, որոնց համաձայն  իրավական ակտերի կետերի համարները տեքuտից բաժանվում են միջակետով, ենթակետերը` փակագծերով, իuկ պարբերությունները` միջակետով։ 

Միաժամանակ անհրաժեշտ է հստակեցնել նախագծի կետերի հաջորդականությունը:

2. Նույն ենթակետում «մեթոդական աջակցության բաժնի» բառերից հետո անհրաժեշտ է հանել «բառերով» բառը:
	Ընդունվել է: Նախագծի համարակալումը համապատասխանեցվել է «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջներին:
Ընդունվել է: Նախագծի 1-ին կետի 1-ին ենթակի «մեթոդական աջակցության բաժնի» բառերից հետո հանվել է  «բառերով» բառը:

	

	5
	ՀՀ քաղաքացիական ծառայության խորհուրդ

30.08.2011թ.
Թիվ 01/12/3/354-11
	Առաջարկություններ չկան:
	
	

	6
	ՀՀ արդարադատության նախարարություն

22.09.2011թ.

թիվ 01/5873-11 գրություն
	Որոշման նախագծի նախաբանում անհրաժեշտ է հղում կատարել այն հիմնական իրավական ակտին, որով Հայաստանի Հանրապետության կառավարությունը լիազորվել է ընդունել 2002 թվականի նոյեմբերի 14-ի թիվ 1822-Ն որոշումը, ինչպես նաև հղում կատարել ոչ թե «Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասին, որը սոսկ ընթացակարգային հարցեր է կանոնակարգում, այլ նույն հոդվածի 1-ին մասին, քանի որ նախագիծը նպատակ է հետապնդում փոփոխելու Հայաստանի Հանրապետության կառավարության հիշյալ որոշմամբ կարգավորված իրավահարաբերությունների առանձնահատկությունները:


	Առաջարկությունն ընդունվել է, Նախագծի նախաբանում հղում է կատարվել <<Պետական կառավարչական հիմնարկների մասին>> ՀՀ օրենքի 7-րդ հոդվածի 1-ին մասին, 11-րդ հոդվածի 1-ին մասին և <<Իրավական ակտերի մասին>>  ՀՀ օրենքի 70-րդ հոդվածի 1-ին մասին 

